
LEHEN ez genekien. Orain bai: hamar urte. 
Eta gaur egun 1993an gaudenez, auto-

determinazioa, burujabetza, aza-tea, 
Euskalgintza eta gainerakoak planteiatzeko eta 
eskuratzeko epea emana dago jadanik: 2003. Bake 
saindua orain hamar urtez eta gero azak eta 
independentzia. 

Aspaldian esan zuen filosofoak: gizonari ez zaio 
mintzameneman sendimenduak azaltzeko, 
sendimenduok izkutatzeko baizik. Eta hori areago 
betetzen da «politikari» profesionalez hitz egitean ; 
oraino areago hauteskundeak heldu direnean. Eta 
oraindik nabarmenkiago egiaztatzen da hori; gezurra 
etengabeko politika-harmatzat hartua dutenen kasoan. 
Arzalluzek oraingoan,Tolosan,EstoniaetaEslobenia 
jarri omen ditu Euskal Herriaren eredu. Hots, Estonia 
eta Eslobenia estatu burujabeak dira. Agian garbikiago 
esanda : beren INDEPENDENTZIA aldarrikatu eta 
lortu duten bi Estatu. Bapatean, hitz batez, Arzalluzek 
azak, etea proposatu digu. Azen kontra eta 
burujabetzak ekarriko omen ligukeen mixeria gorriaren 
kontra egundokoak bota ondoren. Zentzua galdua ez 
duen edonork, berehala ulertzen du mezua : 
hauteskundeak gertu eta herri honetan, askoren 

bihotzondoan, halako batez burujabetza lortu-nahia 
datzala. Esaldi horiek eta hemendik aurrera behin eta 
berriro errepikatu eta ugalduko direnek, helburu bakarra 
dute : PNVak errealitatean daraman jokoa izkutatzea. 
Eta joko hori, barka errepikatu beharra, hauxe izan da 
urte hauetan (eta oso aspaldidanik ere bai, egia esan): 
indar abertzaleei, ez; «indarespainolistei, bai. Proiektu 
espainolistei, bai; proiektu abertzaleei ez. Eta hau ez 

da esaldi hutsa. PNVak Estonia eta Eslobenia askatuak 
aipatzen ditu oraingoan. Baina bere egiazko praxi 
politikoa hau da: Espainiar politziari etxeetan sartzeko 
ahalmenari, bai; autodeterminazio prozesua 
bideratzeari, ez ;«Tripartito» ez-sukurtsalistari, ez ; 
autodeterminazioaren aldeko mozioei, ez; Euskaldunen 
Egunkariari, ez; ETBri, ez (diru-laguntza murriztuz eta 
ariketa nagusitzat, futbola eta tenisa jai-ta-aste eskainiz): 

ETB2-ri, aldiz, bai borobila, espainiartasunean TVEri 
jotapasaegiteko moduan; «funcionario autonómico» 
delakook kontratatzean, gaztelaniaz jakitea 
ezinbestezko baldintzari,bai;euskaraz jakin-beharrari, 
ez eta behin eta berriz «ahaztu» (11000 kontratatu 
berrietan, 300-i bakarrik egin zaie euskararen froga, 
M.K. Garmendia sailburuak berak aitortu duenez); 
Osasun-zerbitzuak eskaintzen dituen «Osakidetza» 
famatua, erdaldun eta erdaltzale hutsen eskuetan 
jartzeari, bai. Oliveri-ri, ez ; Buesari bai. Sotori ez ; 
Odon Elorzari bai. Ikastolari ez; «Escuela nacional» 
delakoah, bai. Eta abar, eta beste mila aldiz abar. Urte 
hauetan PNVak daraman politika, hori da ; eta ez 
besterik. Eta herri abertzalean sortu duen etsimendu 
kezkagarria ere, hor dago. PNVak horra eraman 
gaitu, eta PSOEren eskutik eraman gaitu. 

Errealitate horretan orain herri baltikoak eta 
eslobeniarrak aipatzea, gu guztiok zozotzat hartzea 
da. Gauza ezaguna da Arzalluzek gutaz eta gure 
herriaz zer iritzi daukan. Gutaz eta gure herri osoaz 
trufatu egiten dela. «Azak jateko» kontu hura haizatu 
zuenean, «lapsus linguae» bat izan zuen. Berak 
«ozala» jango genuela esan nahi baitzuen. Alegia : 
Euskaldunoi dagokiguna. 


